
					এই পাতাটির মুদ্রণ সংশোধন করা প্রয়োজন। 
*३७ वकक्षांबिका। \ * [8छख
কাজেই মেমসাহেবের প্রিয়পাত্র হইয়াছিলেন। বিশেষতঃ বিজয়া দশমীর দিবস অতি ভক্তিভাবে দণ্ডবৎ হইয়া মেমসাহেবকে প্রণাম করিতেন, প্রথমবার মেমসাহেব কারণ জিজ্ঞাসা করায় রামধন দাদা আমাদের হিন্দুপ্রথা বিশেষ করিয়া বুৰাইয়া দিয়াছিলেন, মেমসাহেবের স্নেহ আরও বাড়িয়াছিল ; একবার বিজয়ার দিবস প্ৰণমান্তে রামধন দাদা মেমসাহেবকে জিজ্ঞাসা করিলেন, “মা আমায় কি বলে আশীৰ্ব্বাদ করিলেন ?” মেমসাহেব আশীৰ্ব্বাদের প্রথা পূৰ্ব্বে শুনিয়াছিলেন, হাসিয়া উত্তর করিলেন, “তুমি রাজা হও এ আশীৰ্ব্বাদ আমি করি নাই, কেন না ফলবান করা আমার ক্ষমতাতীত। সহস্ৰ বৎসর পরমায়ু সম্বন্ধেও সেইরূপ । অতএব যাহা আমার আশীৰ্ব্ববাদে ফলিলে পারে আমি তাহাই বলিয়া আশীৰ্ব্বাদ করিয়াছি।” রামধন দাদা জিজ্ঞসা করিলেন, “মা সেটি কি ?” মেমসাহেব আবার হাসিয়া বলিলেন, “তুমি শীঘ্ৰ হাকিম হও।” রামধন দাদা বলিলেন, “যে আজ্ঞা মা, আমি তবে অদ্যই বাটিতে পত্র লিখি আমি শীঘ্রই মুন্সেফ হইব ।” মেমসাহেব হাসিতে লাগিলেন। সেই দিবসেই আহারের সময় মেমসাহেব স্বজাতি কৌশলদ্বারা জজসাহেবকে আপনার আশীৰ্ব্বাদের পরিচয় জানাইলেন । আশীৰ্ব্বাদ যাহাতে সফল হয়, তাহার চেষ্টা করিবার নিমিত্ত জঞ্জ সাহেব হাসিতে হাসিতে স্বীকার করিলেন । একবার মাত্র বললেন “বিচারের কার্য্য অতি কঠিন, রামধন মুখ তাহ পারিবে না।” মেমসাহেব বলিলেন, বিচারে যাহা ক্রটি হয়, আপলে তাহ সংশোধন হইয়া
যাইবে ।
“কিছুদিন পরে রামধন দাদা মুন্সেফ হইলেন, ক্রমে সদর আমিন, সদর
আলা হইয়া নানাবিধ বিবাদ ভঞ্জন করিলেন । বিচারে যত হউক বা না হউক, রফ দ্বারা অনেক মোকদ্দমা নিম্পত্তি করিতেন। রফায় কোন দোষ নাই, তবে যাহার দাবি মিথ্যা, তাহার কিছু লাভ হয়, অপর পক্ষের কিঞ্চিৎ ক্ষতি হয়। তাহা হউক, কিন্তু রামধন দাদা বিচারের দায় হইতে উদ্ধার হইতেন, বিশেষতঃ বিচারে একপক্ষের উকিল অসস্তোষ হইবার সম্ভব, রফায় সে সম্ভাবনা নাই।
“রামধন দাদা ইংরেজি কিঞ্চিৎ জানিতেন, সাহেবদের সঙ্গে ইংরেজিতে কথা কহিতেন ; তাহার সকল কথা তাহারা বুৰিতে পারিতেন না। কিন্তু তিনি যে “ইয়ার আনার” (your honor) বলিয়া ছোট বড় সকল সাহেবকে সম্বোধন করিতেন তাহাতেই যথেষ্ট হইত। পুলিস দারগা জারিন সাহেবকে তিনি শতবার “ইয়ার আনার” বলিয়াছিলেন । যে অবধি তাহার মেম স্বকৰ্ণে তাঙ্গ শুনিয়াছিলেন, সেই পৰ্য্যস্ত স্বামীর পদগৌরৰ মেমের চক্ষে বিশেষ

